
RINGKASAN EKSEKUTIF

Landskap pada minggu ini memperlihatkan beberapa perkembangan
penting dalam dan luar negara. Secara ringkasnya terdapat tiga sudut

pandang utama dalam landskap minggu ini, iaitu:

1. Gerakan Malaysia for Jesus mempersatukan pelbagai mazhab gereja di
Asia Tenggara, anjur perhimpunan pertama di Sarawak

2. Amerika Syarikat (AS) beri penggunaan teknologi keselamatan
sempadannya secara ‘percuma’ kepada lapangan terbang Malaysia.
Sebagai timbal balik, Malaysia beri akses kepada maklumat aktiviti
pengganas di Asia Tenggara dan latihan kapasiti anggota keselamatan
dengan FBI

3. China meningkatkan langkah keselamatan di Laut China Selatan
dengan menambah infrastruktur risikan, melancarkan dron pengintip
dan meningkatkan keupayaan tentera



KANDUNGAN

NO |ISIKANDUNGAN MUKA
SURAT

RINGKASAN EKSEKUTIF 2

DALAM NEGARA: ISU SEPARATISME DAN LIBERALISASI PENDIDIKAN

1.0 |Gerakan Malaysia for Jesus mempersatukan pelbagai mazhab 4
gereja di Asia Tenggara, anjur perhimpunan pertama di
Sarawak

2.0 |Penubuhan Federasi Sekolah Misionari, usaha kristiankan 5
sejarah Malaysia

DALAM NEGARA: KESELAMATAN SEMPADAN MALAYSIA

3.0 |Malaysia dan Perak tingkatkan penggunaan teknologi 6
keselamatan AS, kukuhkan kerjasama sedia ada Malaysia-AS
dalam agenda counter-terorism

4.0 |Keselamatan lapangan terbang: syarikat penerbangan digodam 7
dan sindiket pegawai imigresen membawa masuk warga China

LUAR NEGARA: KESELAMATAN SERANTAU

5. Peningkatan Infrastruktur ketenteraan dan konflik di Laut 8

China Selatan




DALAM NEGARA

SEPARATISME DAN LIBERALISASI PENDIDIKAN

Pandangan udara menunjukkan 50,000 penganut Kristian yang hadir pada himpunan malam

Pentecostal. (Gambar: Dayak Daily)

1.0 Gerakan Malaysia for Jesus mempersatukan pelbagai mazhab

gereja di Asia Tenggara, anjur perhimpunan pertama di Sarawak

Perkembangan gerakan  Kristianisasi pada minggu ini
menunjukkan beberapa isu penting yang berlaku dalam bidang politik

dan pendidikan.

Menurut sumber daripada Dayakdaily, gerakan “Malaysia for Jesus”
telah menganjurkan perhimpunan malam Pentecostal yang pertama di
Malaysia yang menggabungkan pelbagai mazhab kristian dari negara-

negara di Asia Tenggara.

Seramai 50,000 penganut Kristian dari Sabah, Brunei, Kuala Lumpur
dan Indonesia berhimpun di Jubilee Ground Kuching, selama dua hari
satu malam. Perhimpunan Malam Pantecostal bertemakan ‘Roh Kudus
dan Penuaian'itu diketuai oleh Pastor Evangelis dari Surabaya Indonesia,
Philip Mantofa. Beliau terkenal dengan gerakan “Malaysia/Indonesia for
Jesus”. Antara ketua-ketua Paderi yang dijemput adalah Arbischop Simon

Poh daripada Gereja Roman Katolik, Donald Jute Bishop Anglican,



beberapa orang paderi daripada Methodist, Baptist, Sidang Injil Borneo

dan juga, gereja protestan tempatan.

Perhimpunan itu dilihat sebagai perhimpunan terbesar gerakan

Kristian yang berlangsung di Malaysia.

2.0 Penubuhan Federasi Sekolah Misionari, usaha kristiankan

sejarah Malaysia

Menurut laman Facebook Council of Churches of Malaysia, Federasi

Sekolah Misionari Malaysia (FCMSM) baharu ditubuhkan.

Penubuhan ini dilihat selari dengan Naratif Malaysia Baharu yang
diutarakan oleh Dr Lee Kam Hing daripada Kolej New Era dalam satu
forum yang dianjurkan di Mega Chinese Methodist Church, Kota

Damansara Selangor pada 14 September 2019.

Dr Lee Kam Hing mencadangkan agar sejarah Kristian dimasukkan
ke dalam buku teks Kristian sama ada di peringkat Universiti mahupun
sekolah. Cadangan penambahan sejarah Kristian ini merupakan rentetan

daripada usaha merombak semula sejarah pendidikan Malaysia.

Program ini dirasmikan oleh menteri DAP, Steven Sim, Ahli Parlimen
Bukit Mertajam. Beliau menceritakan mengenai keindahan kerajaan
tuhan “Kingdom of God"” dan melancarkan buku “wWhen It Is In Your Power

to Act” - Bila Kamu Berkuasa untuk bertindak.



DALAM NEGARA

KESELAMATAN SEMPADAN MALAYSIA

Menteri Dalam Negeri, Tan Sri Muhyiddin Yassin, berkata penggunaan sistem dipanggil ‘Automated Targeting
System-Global' (ATS-G) itu ditawarkan agensi Kastam dan Perlindungan Sempadan (CBP) Amerika Syarikat (AS).

3.0 Malaysia dan Perak tingkatkan penggunaan teknologi
keselamatan AS, kukuhkan kerjasama sedia ada Malaysia-AS dalam

agenda counter-terorism

Pada 17 September sehingga 21 September 2019, Kementerian Dalam
Negeri (KDN) mengumumkan beberapa kerjasama baru antara Malaysia

dan AS yang dibuat ketika sesi lawatan menteri KDN ke Washington.

Daripada sudut keselamatan sempadan dari ancaman pengganas, AS
telah menawarkan penggunaan sistem Automated Targeting System-Global

(ATS-G) secara percuma dan Customs and Border Protection (CBP).

Malaysia juga akan turut mengimplementasikan dasar
pengumpulan Advance Passenger Information (API) dan Passenger Name
Record (PNR). Kesemua pembaharuan ini membolehkan Malaysia
mengenal pasti individu yang mempunyai rekod aktiviti keganasan

sebelum masuk ke dalam Malaysia.

Selain itu, Malaysia turut memberi akses kebenaran kepada AS

untuk mendapatkan data dan maklumat daripada Southeast Asia



Regional Centre for Counter-Terrorism (SEARCT) yang terletak di
Cyberjaya. Selain itu, Muhyiddin telah bertemu dengan Pengarah Federal
Bureau of Investigation (FBI), Christopher Wray bagi meningkatkan

latihan dan kapasiti melawan terrorisme ke di Malaysia.

Perak turut terlibat dalam membuat Kkerjasama keselamatan
sempadan dengan AS. Negeri itu yang diwakili oleh Menteri Besar dan
Ketua Polis Perak mengumumkan kerjasama keselamatan khususnya di
pengkalan Hulu di daerah Hulu Perak, yang bersempadan dengan
Thailand dan Kedah. Selain itu, perbincangan juga dibuat mengenai
kerjasama industri perlombongan antara AS dan Perak. Secara
ringkasnya menyentuh mengenai penggunaan teknologi perlombongan

AS untuk digunakan bagi industri perlombongan di Perak.

4.0 Keselamatan sempadan negara: Syarikat penerbangan digodam
dan sindiket imigresen di lapangan terbang membawa masuk

warga China

Minggu ini merekodkan berita mengenai seorang pegawai Jabatan
Imigresen Malaysia (JIM) yang ditangkap atas dakwaan membawa masuk

warga luar ke dalam Malaysia secara tidak sah.

Dua pasport warga China turut ditemui selain pasport Indonesia,
serta kad pengenalan merah milik seorang warganegara Filipina. Menteri
KDN, Muhyiddin Yasin yang ketika itu sedang memeterai kerjasama
keselamatan sempadan dengan AS mengumumkan  akan
memperketatkan prosedur kemasukan dengan mengadakan sesi
mesyuarat dengan pegawai kanan dari imigresen dan JPN. Kes ini tercetus

kurang dari seminggu kes sindiket Mykad kepada warga China di Penang

Selain itu, syarikat penerbangan Malindo Air mengumumkan
bahawa data penumpang syarikat itu telah digodam. Satu badan siasatan
telah ditubuhkan antara Malaysian Communications Multimedia
Comimission (MCMC), Cybersecurity Malaysia (CSM), Amazon Web Service
dan GoQuo bagi menyiasat perkara ini. Insiden yang berlaku merupakan

isu kedua melibatkan dakwaan penggodaman sektor penerbangan



Malaysia. Sebelum ini, sistem KLIA mengalami gangguan selama
seminggu yang turut mengambil kira wujud usaha godaman kepada
sistem pangkalan itu. Dalam tempoh gangguan sistem ini, terdapat
dakwaan yang mengatakan seramai 3 juta warga China dan warga luar

lain telah memasuki Malaysia.

LUAR NEGARA

KESELAMATAN SERANTAU

Lori yang mengangkut dron dilihat melintas semasa latihan perhimpunan ketenteraan di Beijing, pada Sabtu
(14/9/2019) lalu. (Gambar: Business Insider)

5.0 Peningkatan Infrastruktur ketenteraan dan konflik di Laut

China Selatan

China terus meningkatkan keupayaan ketenteraan dan risikan di
Laut China Selatan. Menurut sumber daripada South China Morning Post,
China perkenalkan dron pengintip berkelajuan Supersonic terbaru untuk
kegunaan di Laut China Selatan. Dron terbabit dikenal pasti sebagai DR-8
atau Wuzhen 8 dan Dron Serangan Sharp Sword. Dron tersebut akan
dilancarkan semasa Hari Kebangsaan Perhimpunan Tentera pada 1

Oktober ini.

Selain itu, China juga meningkatkan infrastruktur risikan di negara-
negara sekitar Laut China Selatan. Menurut laman Financial Times,

Angkatan Tentera Filipina menandatangani perjanjian dengan Syarikat



Telekomunikasi Dito, untuk membangunkan infrastruktur risikan
ketenteraan di Filipina. Syarikat China Telecom, merupakan pemegang
utama saham Dito. Duterte dalam pada itu berkata, perjanjian itu tidak
akan membuka peluang kepada maklumat keselamatan Filipina jatuh ke

tangan China.

China juga pada minggu ini menghantar seramai 1600 tentera
mereka dan beberapa fasiliti persenjataan dan ketenteraan ke Rusia
untuk menjalani latihan ketenteraan yang disifatkan sebagai terbesar di
dunia. Latihan ini melibatkan negara-negara anggota di bawah Shanghai
Cooperation (SCO), iaitu, India, Pakistan, Rusia dan beberapa buah negara
di Asia Tengah. Pakatan ini dilihat bagi menyaingi pakatan ketenteraan

NATO.

Amerika Syarikat pula dilihat turut mencetuskan provokasi
terhadap China, apabila Kapal Pemusnah USS Wayne E.Meyer milik
Amerika Syarikat berlayar di kepulauan Paracell yang dijajah China.
Langkah ini dilihat sebagai tindak balas kepada China selepas negara itu
menceroboh perairan Vietnam pada minggu lepas. Perkembangan ini
juga selepas Amerika Syarikat meningkatkan keupayaan persenjataan
mereka melalui kapal USS Gabrielle Giffords yang membawa misil tentera
laut yang baru, yang dipasangkan dengan helikopter dron MQ-8B Fire

buatan syarikat kapitalis senjata Raytheon.

